
				এই পাতাটির মুদ্রণ সংশোধন করা প্রয়োজন। 
8०२ রবীন্দ্র-রচনাবলী
হয় যেন— কবিরাজমশায়, যে আপনার নয় তাকে ঘরে এনে রাখলুম, তাকে ভালোবাসলুম, এখন বুঝি আর তাকে রাখতে পারব না।
কবিরাজ। ওকি ! তোমার ঘরে যে মোড়ল আসছে ! এ কী উৎপাত ! আমি আসি ভাই! কিন্তু তুমি যাও, এখনই ভালো করে দরজাটা বন্ধ করে দাও। আমি বাড়ি গিয়েই একটা বিষবড়ি পাঠিয়ে দিচ্ছি— সেইটে খাইয়ে দেখো— যদি রাখবার হয় তো সেইটেতেই টেনে রাখতে পারবে । [ মাধব দত্ত ও কবিরাজের প্রস্থান
মোড়লের প্রবেশ
মোড়ল । কী রে ছোড়া !
ঠাকুরদা । ( তাড়াতাড়ি উঠিয়া দাড়াইয়া) অারে অারে, চুপ চুপ !
অমল। ন ফকির, তুমি ভাবছ আমি ঘুমোচ্ছি। আমি ঘুমোই নি। আমি সব শুনছি। আমি যেন অনেক দূরের কথাও শুনতে পাচ্ছি। আমার মনে হচ্ছে,'আমার মা আমার বাবা যেন শিয়রের কাছে কথা কচ্ছেন ।
মাধব দত্তের প্রবেশ
মোড়ল । ওহে মাধব দত্ত, আজকাল তোমাদের যে খুব বড়ো বড়ো লোকের
সঙ্গে সম্বন্ধ !
মাধব দত্ত। বলেন কী, মোড়লমশায় । এমন পরিহাস করবেন না । আমরা নিতান্তই সামান্য লোক ।
মোড়ল । তোমাদের এই ছেলেটি ষে রাজার চিঠির জন্যে অপেক্ষা করে আছে। মাধব দত্ত । ও ছেলেমানুষ, ও পাগল, ওর কথা কি ধরতে আছে ! মোড়ল । না-না, এতে আর আশ্চর্য কী ? তোমাদের মতো এমন যোগ্য ঘর রাজা পাবেন কোথায় ? সেইজন্যেই দেখছ না, ঠিক তোমাদের জানলার সামনেই রাজার নতুন ডাকঘর বসেছে? ওরে ছোড়া, তোর নামে রাজার চিঠি এসেছে যে ।
অমল । ( চমকিয়া উঠিয়া ) সত্যি ! মোড়ল । এ কি সত্যি না হয়ে যায় ! তোমার সঙ্গে রাজার বন্ধুত্ব ! ( একখানা অক্ষরশূন্য কাগজ দিয়া ) হা হা হা হা, এই যে তার চিঠি ।
অমল। আমাকে ঠাট্ট কোরো না। ফকির, ফকির, তুমি বলো-না, এই কি সত্যি র্তার চিঠি ?
ঠাকুরদা। ই বাবা, আমি ফকির তোমাকে বলছি এই সত্য তার চিঠি ।

